
Antonino Barbuzza
VS.
1. Kummissarju tal-Pulizija

2. Kunsill Lokali San Giljan

3. L-Agenzija ghas-Sistema tal-Infurzar
Lokali (L.E.S.A.)

I1-Qorti:

Rat ir-rikors guramentat ta’ Antonino Barbuzza pprezentat fit-13 t’ Awissu,

2019 li permezz tieghu ippremetta u talab is-segwenti:

1. i r-rikorrent huwa I-propjetarju tal-vettura tal-ghamla Toyota Vitz bin-

numru ta’ registrazzjoni LCR 435.



2. i nhar it-22 ta’ Ottubru 2018, ghal habta tat-8.30a.m, ir-rikorrent
ipparkja l-vettura tieghu f’kaxxa tal-parkegg immarkata b’linji bojod fi Triq
Spinola gewwa San Giljan, izda kif irritorna lura versu s-6p.m, il-karozza ma

kinitx tinsab fejn kien halliha.

3. Il hekk kif mar |-ghassa sabiex jikseb informazzjoni dwar il-vettura
tieghu, 1-uffi¢jal tal-pulizija prezenti, wara li wettaq xi verifiki da parti tieghu,
infurmah li ma kellu I-ebda taghrif dwar il-vettura tieghu u fuq struzzjonijiet
tal-istess pulizija, ir-rikorrent irrapporta I-vettura tieghu bhala misruqa, kif

jidher mir-rapport hawn anness u mmarkat bhala Dok ‘AB1°.

4. 1l minkejja li sar dan ir-rapport, ir-rikorrent thalla fil-ghama u kull meta
ghamel kuntatt mal-pulizija sabiex jistaqsi jekk kienx hemm xi zviluppi fl-
investigazzjoni ghas-sejbien tal-vettura tieghu, ghal tliet xhur shah baqa’ jigi
mgharraf li ma kien sar 1-ebda progress fl-investigazzjoni u ma kellhom ebda

hjiel dwar fejn jew ghand min kienet tinsab il-vettura appartenenti lilu.

5. 1lli ghal habta ta’ Jannar tal-2019, waqt li |-vettura kienet ghadha nieqgsa,
r-rikorrent ir¢ieva kontravvenzjoni minghand L.E.SA (Dok ‘AB2’), li permezz
taghha sar jaf li dakinhar li 1-karozza giet nieqsa, gie mghoti ¢itazzjoni ghar-

raguni li l-vettura kienet ta’ ostruzzjoni jew inkonvenjent lill-pubbliku.

6. Ilir-rikkorent mal-ewwel mar jinforma lill-Pulizija dwar I-ircevuta ta’ din
ic-¢itazzjoni u li kellu suspett li 1-vettura ghandu mnejn kienet giet irmunkata
mit-trig u mhux misruga, izda minkejja din l-informazzjoni gdida giet migjuba
a konjizzjoni taghhom, il-Pulizija baqghu jishqu li ma kellhom ebda gharfien

jew zviluppi fir-rigward it-tiftix tal-vettura tieghu.

7. 1Illi kien biss ghall-habta ta’ nofs Frar tal-2019 li r-rikorrent sar jaf x’gara
minnha l-vettura tieghu. Primarjament ir¢ieva telefonata minghand il-Kunsill
Lokali ta’ San Giljan fejn gie mitlub imur il-Kunsill sabiex jinghata
informazzjoni dwar fejn Kienet tinsab il-vettura tieghu. Eventwalment, hekk
kif mar il-Kunsill, gie infurmat 1i 1-vettura kienet fil-pussess tas-socjeta Roc-

A-Go Crane Services Limited u li biex jinghata lura l-vettura kellu jhallas kont

ta’ ’l fuq minn elf ewro talli naqas milli jigbor il-vettura tieghu wara li din
kienet giet irmunkata, liema ammont kien ser jghola kull jum li 1-vettura kienet

ser tibqa’ mizmuma ghand Roc-A-Go.

8. i r-rikorrent ma kienx gie infurmat dwar l-irmonk tal-vettura tieghu
dakinhar tat-22 ta’ Ottubru 2018 minkejja li kien ghamel diversi xhur in kuntatt
mal-awtoritajiet ghat-tfittxija tal-istess vettura. Lanqas ma kellu hjiel kif il-
vettura tieghu kienet spi¢cat ghand is-so¢jeta Roc-A-Go u wisg angas min Kien

awtorizza li |-vettura tittiehed ghandhom.

9. Illi r-rikorrent sempli¢iment sabiex ikun jista’ jirrivverti lura ghal status
quo ante u anki bl-intiza li jillimita d-danni, hallas kont fl-ammont ta’ elf u
mitejn Ewro (€1,200) lil Roc-A-Go Crane Services Limited u b’hekk il-vettura
giet rilaxxata lilu fit-3 ta’ Gunju 2019 (Doks ‘AB3’ u ‘AB4’).

10. Il I-Awtoritajiet pubbli¢i intimati jew min minnhom, nagsu milli
josservaw il-prin¢ipju tal-gustizzja naturali jew htigijiet procedurali
mandatorji fit-twettiq tal-ghemil amministrattiv meta huma naqsu milli
jinfurmaw lir-rikorrent bl-irmonk tal-vettura tieghu u milli jippublikaw l-avviz

relattiv skond il-Ligi Sussidjarja 65.13.

11. L-istess Awtoritajiet pubbli¢i jew min minnhom naqsu wkoll milli jaghtuh
ir-ragunijiet li ghalihom ttichdet id-decizjoni li tigi rmonkata l-vettura, u naqsu
li jinvestigaw b’mod effettiv 1-iskomparsa tal-vettura wara li giet rappurtata

misruqa, meta seta’ gie facilment stabbilit x’gara minnha minnufih.

12. 1lli I-ghemil amministrattiv skorrett tal-Awtoritajiet pubbli¢i intimati jew
min minnhom, huwa sforz in-nuqqas taghhom f’dan il-kaz li jezercitaw I-
obbligi taghhom bil-prudenza, diligenza u l-attenzjoni ta’ bonus paterfamilias
bi ksur tal-Artikolu 1031 u 1032 tal-Kodi¢i Civili, Kap 16 tal-Ligijiet ta’
Malta.



13. 1lli dawn in-nugqasijiet huma kontra I-ligi u dan ai termini tal-Artikolu
469A(1)(b)(ii) kif ukoll tal-Artikolu 469A(1)(b)(iv) tal-Kodici ta’

Organizazzjoni u Pro¢edura Civili.

14. i dan l-akkadut ikkawza inkonvenjent kbir lir-rikorrent tul ix-xhur
kollha li huwa safa zvestit mill-pussess tal-vettura tieghu u dan kollu minhabba
I-ghagir hazin tal-Awtoritajiet pubbli¢i intimati jew min minnhom, kawza ta’
liema huwa sofra danni kemm morali kif ukoll materjali kif ser jirrizulta mill-

provi.

15. i dawn il-fatti kif hawn dikjarati huma kollha a diretta konoxxenza tar-

rikorrent.

Jghidu ghalhekk l-intimati ghaliex din 1-Onorabbli Qorti m’ghandhiex:

1. Prevja kull dikjarazzjoni opportuna, tiddikjara li I-Awtoritajiet intimati
jew min minnhom, fid-dawl tac¢-¢irkostanzi u ragunijiet hawn fuq premessi,
mxew ultra vires mis-setghat moghtija lilhom mil-ligi, kif ukoll bi ksur tal-
principji ta’ mgieba amministrattiva tajba u ghaldagstant 1i I-ghemejjel tal-
Awtoritajiet jew min minnhom huma invalidi a tenur tal-Artikolu 469A tal-
Kap 12;

2. Tiddikjara lill-intimati jew min minnhom, responsabbli ghad-danni li gew
ikkawzati lir-rikorrent konsegwenza tal-imsemmija ghemejjel amministrattivi
u tordna lill-intimati jhallsu d-danni hekk likwidati, inkluz l-ispejjez inkorsi

mir-rikorrent.

Salv kull dritt iehor spettanti lir-rikorrenti skond il-ligi.

Bl-ispejjez, inkluz tal-protest gudizzjarju numru 107/2019 kontra 1-intimati li

huma minn issa ngunti ghas-subizzjoni.



Rat ir-risposta guramentata tal-Kummissarju tal-Pulizija pprezentata fl-1
t’Ottubru, 2019 fejn jinghad kif ge;j:

Ili l-e¢cezzjonijiet tal-esponenti hawn taht elenkati geghdin jinghataw

minghajr pregudizzju ghal xulxin:

Ec¢cezzjonijiet preliminari

1. i in linea preliminari, I-esponent Kummissarju tal-Pulizija jirrileva illi
huwa m’huwiex il-legittimu kontradittur ghal pretensjonijiet vantati mir-
rikorrent stante illi ma hareg ebda ordni ta’ irmonkar jew kontravvenzjoni
kontra r-rikorrent u ma kienx tenut johrog I-avviz imsemmi fil-Ligi Sussidjarja
65.13 (Regolamenti dwar I-ikklampjar u t-tnehhija ta’ Vetturi bil-Mutur u

Oggetti ta’ Ingombru) gialadarba I-att amministrattiv ma twettagx minnu;

2. i in linea preliminari wkoll, in kwantu dina I-azzjoni hija bbazata fuq I-
artikolu 469A (1) (b) tal-Kaptiolu 12 tal-Ligijiet ta’ Malta l-esponent jecepixxi
formalment illi 1-azzjoni tar-rikorrent hija perenta ai termini tal-Artikolu 469A
(3) tal-Kapitolu 12 tal-Ligijiet ta’ Malta;

Ec¢cezzjonijiet fil-mertu

3. Illi fil-mertu u minghajr pregudizzju ghas-suespost, I-allegazzjonijiet tar-
rikorrent huma infondati fil-fatt u fid-dritt;

4. Il dato ma non concesso li l-ec¢ezzjonijiet precedenti ma jigux akkolti,
fir-rigward tal-mertu l-esponent jecepixxi fl-ewwel lok illi ai termini tal-
Artikolu 158(3)(¢) tal-Kapitolu 12 tal-Ligijiet ta” Malta, jigi dikjarat illi 1-fatti
kif dikjarati mir-rikorrent geghdin jigu kkontestati u jehtieg illi jigu pruvati;

5. Il I-Ligi Sussidjarja 65.13 (Regolamenti dwar I-ikklampjar u t-tnehhija
ta’ Vetturi bil-Mutur u Oggetti ta’ Ingombru) senjatament 1-artikolu 4 tal-istess
Ligi Sussidjarja jistipula illi I-irmonkar ta’ tali vettura jista’ jsir kemm mill-
Awtorita’, Agenzija, Kunsill u I-Kummissarju. Fil-kas odjern l-esponent

m’ghamel ebda ordni ghal-irmonkar tal-Vettura tal-ghamla Toyota Vitz bin-
numru ta’ registrazzjoni LCR 435 la fit-22 ta’ Ottubru 2018 u lanqas fiz-zmien
wara din id-data. Ghaldagstant ma jistghax jsir stharrig gudizzjarju ta’ ghemil
amministrattiv fil-konfront tal-esponent una volta I-esponent gatt ma wettaq

dan I-ghemil amministrattiv;

6. i l-esponent tant ma kienx konsapevoli ta’ hrug ta’ kontravenzzjoni u
irmonkar kif deskritt fir-rikors guramentat in risposta illi meta r-rikorrent mar
jaghmel rapport fl-ghassa ta’ San Giljan, il-Pulizija ghamlu spezzjoni fit-Triq
Spinola San Giljan sabiex jinvestiga x’sar minn din il-vettura liema tficcija
rrizultat negattiva. Ir-rapport tal-Pulizija (vide Dok ‘AB1’ anness mar-rikors
gurmentat) jixhed illi I-Pulizija basru illi I-vettura insterget u bagghu ghaddejin
bl-investigazzjoni taghhom. Fl-ebda stadju I-esponent ma gie infurmat bl-

irmonkar u kontravvenzjoni li twettaq minn terzi;

7. 1l l-esponent gialadarba qgatt ma kien konsapevoli illi I-vettura ttiehdet
permezz ta’ irmonkar jew inharget xi kontravvenzjoni li ma nhargux minnu,
qatt ma jista’ jigi dikjarat illi I-esponent kiser principji ta’ gusitzzja naturali
hjew htigijiet procedurali mandtaorji fit-twettiq tal-ghemil amministrattiv
meta allegatament nagas milli jinfurma lir-rikorrent bl-irmonk tal-vettura
tieghu u milli jippublika l-avviz relattiv skond il-Ligi Sussidjarja 65.13
(Regolamenti dwar I-ikklampjar u t-tnehhija ta’ Vetturi bil-Mutur u Oggetti ta’
Ingombru) u dan stante illi gatt ma wettaq I-ghemil amministrattiv deskrit fir-

rikors guramentat in risposta;

8. Illi I-esponent jecepixxi illi I-avviz msemmi fir-regolament 7 tal-Ligi
Sussidjarja 65.13 (Regolamenti dwar I-ikklampjar u t-tnehhija ta’ Vetturi bil-
Mutur u Oggetti ta’ Ingombru) ma setghax jinhareg mill-esponent
Kummissarju gialadarba ma kienx huwa illi hareg I-kontravvenzzjoni u r-
rimozzjoni/irmonkar tal-vettura u ma kienx konsapevoli tal-istess att

amministrattiv twettagq minn terzi;



9. lli I-esponent jecepixxi illi r-rikorrent ma jistax jippretendi illi I-esponent
jsir jaf jew jgorr responsabbilita’ ta’ atti amministrattivi mehuda minn terzi

jew entitajijiet ohra;

10. Mli l-esponent mhux responsabbli ghal kontravvenzzjoni mahruga mill-
intimat agenzija L.E.S.A (vide Dok ‘AB2’ anness mar-rikors gurmanetat) u
langas ghal kont mahrug minn Roc-A-Go Crane Services ghar-rilaxx tal-
vettura mir-rimozzjoni/irmonkar u m’ghandux jigi dikjarat responsabbli ghal

tali allegati danni/spejjez;

11. i l-esponent ma mexxiex b’mala fede jew b’mod irragonevoli meta hejja
rapport tal-pulizija u investiga r-rapport bhala allegat serq gialadarba ma
kellux informazzjoni minn terzi illi I-vettura giet irmonkata kif gieghed jallega

r-rikorrent;

12. T1lli fi kwalunkwe kaz it-talbiet tar-rikorrent huma ghal kollox infondati
fil-fatt u fid-dritt.

13. Salv eccezzjonijiet ulterjuri.

Bl-ispejjez kollha kontra r-rikorrent.

Rat ir-risposta guramentata tal-Agenzija Ghas-Sistema tal-Infurzar
Lokali pprezentata fil-11 t’Ottubru, 2019 fejn jinghad kif gej:

1. ILLI fl-ewwel lok u in linea preliminari I-eccipjenti tirrileva illi hija
assolutament mhiex il-legittimu kontradittur ghall-lanjanzi attrici stante illi |-
eccipjenti ma talbet ebda irmonkar tal-vettura tar-rikorrenti u ma kenitx tenuta

tohrog l-avviz imsemmi fil-Ligi Sussidjarja 65.13.

2. ILLI fit-tini lok u in linea preliminari wkoll u bla pregudizzju ghas-

sueccepit, in kwantu I-azzjoni attrici hi bazata fuq I-artikolu 469A tal-Kap 12,



I-eccipjenti tirrileva illi tali azzjoni hija perenta in kwantu t-terminu prefiss
mill-artikolu 469A(3) tal-Kap 6 ta’ 6 xhur ghadda.

3. ILLI fil-meritu u bla pregudizzju ghas-sueccepit, it-talbiet attrici fil-

konfront tal-eccipjenti huma ghal kollox infondati fil-fatt u fid-dritt.

4. ILLI fi kwalunkwe kaz sta ghall-attur li jipprova I-kaz tieghu skond il-
Ligi.

5. ILLI fil-kaz de quo I-eccipjenti ma ordnat ebda irmonkar tal-vettura in

meritu u kwindi m’hemm xejn x’jigi mistharreg fl-ghemil tal-eccipjenti.

6.  ILLII-eccipjenti ma kenitx taf u langas setghet tkun taf kif u fejn ittiehdet
il-vettura in kwistjoni. Fi kwalunkwe kaz mhux fil-masjoni tal-eccipjenti li
twettaq investigazzjonijiet jew stharrig dwar vetturi rrapportati niegsa. Di fatti
I-attur stess jiddikjara li huwa rrapporta n-nuqqas ta’ sejbien tal-vettura tighu
lill-Pulizija u f’ebda hin ma ghamel kuntatt mal-eccipjenti li kwindi ma setghet
gatt tkun taf bil-fatti tal-kaz. Di piu malli I-attur ircieva c-citazzjoni msemmija
fil-para. 5 tar-rikors promotur tieghu ghal darba ohra huwa rega avvicina lill-

Pulizija.

7. ILLI l-eccipjenti fl-ebda hin ma wettget ghemil skorrett jew nagset li
tezercita I-obbligi taghha bil-prudenza, diligenza u attenzjoni ta’ bonus
paterfamilias kif allegat mir-rikorrenti, kif langas ma wettqet xi atti li jiksru d-
dispozizzjonijiet tal-artikoli 469A(1)(b) (ii) u/jew (iv) tal-Kap 12 kif allegat.
Liema asserzjoni tar-rikorrent hija ghax kollox michuda u respinta bhala
infondata fil-fatt u fid-dritt.

8. ILLI ghalhekk I-eccipjenti bl-ebda mod ma’ tista titqies li hija jew kienet

b’xi responsabbli kif allegat mir-rikorrenti.

9. ILLI ghalhekk it-talbiet attrici huma ghal kollox infondati fl-fatt u fid-

dritt u ghandhom jigu respinti in toto bl-ispejjez.



Salvi eccezzjonijiet ulterjuri. Bl-ispejjez kollha kontra r-rikorrenti.

Rat ir-risposta guramentata tal-Kunsill Lokali San Giljan ipprezentata fil-
25 t’Ottubru, 2019 fejn jinghad kif gej:

1. i preliminarjament it-talbiet attrici, in kwantu imsejsa fuq l-artikolu
469A(1)(b) tal-Kapitolu 12 Ligijiet ta’ Malta, huma kollha fuori termine u
kolpiti bid-dekadenza ta’ sitt xhur ai termini tal-artikolu 469A(3) tal-Kapitolu
12 tal-Ligijiet ta’ Malta;

2. Il fil-mertu l-attur agixxa illegalment meta ppermetta u sfaccatament
halla I-vettura pparkegjata kontra s-sinjali ufficjali ta’ ‘no parking’ bi ksur tal-
ligi. Hawn issir referenza ghar-ritratti, hawn annessi u mmarkati bhala Dok
KSG 3 sa Dok KSG 6, liema ritratti juru l-vettura tal-attur ipparkegjata

sfaccatament proprju fejn kien hemm it-tabelli bis-sinjal ta’ ‘no parking’;

3. i l-attur stess bl-ghagir illegali tieghu kien l-awtur tad-danni li

allegatament gew ikkagunati lilu;

4. i I-Kunsill Lokali intimat illimita ruhu biex legalment jenforza avviz

legali;

5. 1lli kull kaz it-talbiet attrici huma infondati fil-fatt u fid-dritt;

6. Salv eccezzjonijiet ulterjuri;

7. Bl-ispejjez kontra I-attur.

Rat l-atti tal-kawza;



Rat illi 1-Qorti iddekretat li f"dan l-istadju jigu trattati u decizi l-ewwel
eccezzjonijiet preliminari tal-konvenuti rigwardanti I-kompetenza rationae

materiae;

Rat il-provi kollha;

Semghet it-trattazzjoni tal-abbli avukati tal-partijiet;

Rat illi I-kawza thalliet ghal-lum ghas-sentenza dwar l-e¢¢ezzjonijiet tal-
konvenuti li I-azzjoni hija perenta ai termini tal-Artikolu 469A (3) tal-Kapitolu
12.

Ikkunsidrat;

Provi.

L-attur Barbuzza huwa propjetarju tal-vettura tat-tip Toyota Vitz bin-numru
ta’ registrazzjoni LCR 435. Fit-22 t’Ottubru 2018, 1-attur ipparkja I-vettura
tieghu fi Triq Spinola, San Giljan, wahda mill-kaxxi tal-parkegg immarkat
abjad ghal habta tat-8:30 ta’ filghodu. Ghal habta tas-18:20, Barbuzza mar lura
ghall-karozza izda ma kinitx tinstab fejn ipparkjaha. X’hin ra hekk huwa mar
I-Ghassa tal-Pulizija sabiex jikseb informazzjoni dwar il-vettura tieghu, izda
wara li I-Pulizija prezenti ghamel il-verifiki u informah li ma kellu I-ebda
taghrif, |-attur ghamel rapport li 1-vettura tieghu giet misruqa. Ghal tlett xhur
shah, 1-attur jghid li ma inghata l-ebda informazzjoni minn ghand il-Pulizija
dwar l-investigazzjoni ghas-sejbien tal-vettura tieghu u lanqas ma kellhom
hjiel dwar fejn kienet jew ghand min kienet il-vettura tieghu. Kien f’Jannar tal-
2019 li huwa r¢ieva avviz ta’ kontravenzjoni minghand L.E.S.A u minn hemm
sar jaf li fil-jum li ma kienx sab il-karrozza kien inghata ¢itazzjoni ghaliex il-
vettura kienet ta’ ostruzzjoni jew kienet qieghda tikkawza inkonvenjent lill-
pubbliku. L-attur informa lill-Pulizija b’dan. F’nofs Frar 2019 irc¢ieva
telefonata mill-Kunsill Lokali ta’ San Giljan fejn kien mitlub imur il-Kunsill
sabiex jinghata informazzjoni dwar fejn kienet tinsab il-vettura tieghu. Meta

mar il-Kunsill, huwa sar jaf li l-vettura tieghu qieghda fil-pussess tas-socjeta

Roc-A-Go Crane Services Limited u biex jinghata lura 1-vettura kellu jhallas
elf u mitejn Ewro talli nagas milli jigbor il-vettura tieghu wara li din kienet
giet irmunkata. Fit-3 ta’ Gunju 2019 l-attur hallas is-somma ta’ elf u mitejn

ewro (€1,200) 1il Roc-A-Go Crane Services u b’hekk il-vettura giet rilaxxata.

L-attur jghid 1i ma kienx jaf minn awtorizza I-irmonk tal-vettura. Skontu |-
awtoritajiet nagsu milli josservaw il-principju tal-gustizzja natural jew htigijiet
procedurali mandatorji fit-twettiq tal-eghmil amministrattiv meta nagsu milli
jinformawh bl-irmonk u milli ippubblikaw l-avviz relattiv skont I-Ligi
Sussidjarja 65.13. In oltre skont l-attur, I-awtoritajiet naqsu milli jaghtuh ir-
ragunijiet 1i ghalihom ttiehdet id-decizjoni li tigi rmonkata 1-vettura u nagsu li
jinvestigaw b’mod effettiv 1-iskomparsa tal-vettura wara li giet irrapportata
misruqa. Ghal dan l-atteggjament 1-attur intavola dawn il-proceduri u qieghed
issejjes l-azzjoni tieghu fuq 1-Artikolu 469A (1) (b) (ii) u (iv) tal-Kapitolu 12.
Jallega wkoll li minhabba I-inkonvenjent li huwa ggarrab bl-ghagir hazin tal-

Awtoritajiet pubbli¢i huwa sofra danni kemm morali kif ukoll materjali.

Ikkunsidrat;

Xehdet Raisa Micallef, segretarja mal-kumpanija Roc-a-Go. Dwar I-irmonk
tal-vettura tat-Tip Toyota Vitz bin-numru ta’ registrazzjoni LRC 435 li sehh
fit-22 ’Ottubru 2018 ix-xhud qalet li hija giet ikkuntattjata mill-Kunsill Lokali
ta’ San Giljan sabiex isir l-irmonk u sussegwentement proprju fit-13 ta’
Novembru 2018 intbaghat email jikkonferma li saret dik it-talba mill-istess
Kunsill Lokali*. L-istruzzjoni inghatat minn Paul Spiteri, Segretarju Ezekuttiv.
Ir-raguni ghalfejn kellha tigi rmunkata huma ma jkunux jafu. Hekk kif il-
vettura waslet ghandhom hija giet mahzuna fil-bini taghhom u infurmaw dak
inhar stess lill-Kunsill Lokali li I-karozza gabruha izda ma kkuntatjaw lil hadd
aktar. Ix-xhud ma tiftakarx kemm damet ghandhom il-vettura, izda tghid li
meta Barbuzza gabar il-vettura, hija kienet fl-istess kundizzjoni ta’ meta
rmunkawha. 1x-xhud tikkonferma li gieli inghataw struzzjonijiet simili min-

naha tal-Kunsill Lokali. Ix-xhud tispjega li I-proc¢edura hija li 1-Kunsill Lokali

! Pagna 50 tal-process.

icemplulhom sabiex jirmunkaw vettura u jitolbuhom 1i jkun hemm xi hadd
mill-Kunsill jew mil-L.E.S.A jew mill-Pulizija fuq il-post sabiex jizgura li
qgeghdin jirmunkaw il-vettura t-tajba u jehduha fejn jghidulhom. Jitolbuhom
ukoll 1i tintbaghat email f’dak ir-rigward. Il-pro¢edura mit-telefonata sal-
irmonk tiehu xi siegha. Kull gurnata li vettura ddum ghandhom hemm penali

ta’ ghaxar ewro (€10) kuljum.

Xehed Kenneth Micallef, General Manager mal-kumpanija Roc-a-Go. Meta
gie mistogsi x’jaf jghid dwar I-irmonk li kien sar tal-vettura Toyota Vitz bin-
numru ta’ registrazzjoni LCR 435, ix-xhud gal li huma ma jkunx involut fihom
perd “kienu jéemplu I-kunsill u nigbru 1-karozza minn fejn jghidilna huma”.?
IX-xhud ipprezenta l-korrispondenza elettronika li intbaghtet mill-Kunsill
Lokali fit-13 ta’ Novembru 2018 lis-socjeta Roc-a-Go. Jispjega li I-irmonk I-
ewwel isir fug telefonata u l-email tintbaghat wara. L-email hija I-konferma
bil-miktub ta’ dak li sar bit-telefon. Dwar ghalfejn il-vettura damet ghandhom
sitt xhur, ix-xhud jispjega li huma “between two weeks konna ncemplu 1-
kunsill biex isibu jew jintracéaw’ ta’ min hi l-vettura. Dan kienet taghmlu
ohtu Raisa Micallef. Jghid li I-vettura kienet fi stat tajba u din tqeghdet {’post

u bagghet hemm.

Xehed ukoll Paul Spiteri, Segretarju Ezekuttiv fil-Kunsill Lokali ta’ San
Giljan. Dwar dan il-kaz ix-xhud spjega li I-permess sabiex ma jsirx ipparkjar
ta’ vetturi fit-22 t’Ottubru 2018 fi Triq Spinola, San Giljan inhareg ghaliex
kienet qieghda ssir kostruzzjoni ta’ bini u kien ser ikun hemm krejn. Jghid li
huma dejjem javzaw li 1-permessi ghandhom jitwahhlu 48 siegha qabel u dan
fil-fatt twahhlu. Sabiex il-Kunsill jirmonka irid ikun hemm permess mahrug
minn Transport Malta. Dwar il-karozza bin-numru ta’ registrazzjoni LCR 435,
ix-xhud gal li din kienet ipparkjata fejn kien hemm is-sinjal li ma jistax isir
ipparkjar. ll-procedura hija li minn talab il-permess ghandu jmur I-ghassa
jaghmel rapport li hemm vettura pparkjata fuq ‘no parking’ u 1-pulizija
jippruvaw jikkuntattjaw lil sid il-vettura. F’dan il-kaz ix-xhud jghid li I-pulizija

2 Pagna 64 tal-process.
% Pagna 66 tal-process.

ppruvat tikkuntattja lil sid il-vettura izda dan ma rrispondix. La darba I-Pulizija
ma rnexxielhomx jikkuntattjaw lis-sid tal-vettura, il-Kunsill Lokali ¢emplu lil
Roc-a-Go sabiex tigi rmonkata. Jikkonferma li kien il-Kunsill li ta I-ordni ta’
I-irmonk. Ix-xhud jghid li kien hu li ta I-ordni. Jghid 1i waqt I-irmonk huma ma
jkunux prezenti izda jgibu gwardjan lokali. Jikkonferma 1i Roc-a-Go
infurmathom li I-vettura qieghda ghandhom. Jghid 1i huma ppruvaw jintraccaw
lis-Sur Barbuzza. Jghid 1i f’Jannar 2019 ¢emplu lil Barbuzza u qalulu 1i 1-
vettura hija rmonkata ghand Roc-A-Go izda huwa insista li ma jridx imur

ghaliha ghax ma riedx ihallas.

L-attur xehed bis-sahha t’affidavit. Jghid li huwa jahdem San Giljan u fit-22
t’Ottubru 2018 ghal habta tat-8 ta’ filghodu, ipparkja l-vettura tieghu fi Triq
Spinola, San Giljan. X hin spi¢¢a mix-xoghol ghal hatbta tas-6 ta’ filghaxija
telag mill-ufficcju izda 1-vettura ma sabiex fejn halliha pparkjata. Jghid li 1-
ewwel haga li ghamel huwa li ¢¢ekkja sabiex jara jekk ghandux missed call
imma ma kellux. Jghid li huwa mexa t-triq kollha u ¢¢ekkja wkoll jekk kienx
hemm sinjal ta’ no parking izda skont ix-xhud ma kienx hemm. Meta I-vettura
tieghu ma kienet tidher imkien huwa mar fl-eqreb ghassa li kienet ta’ San
Giljan sabiex jitlob 1-ghajnuna. Jghid li I-Pulizija ¢¢ekkja ma’ manwal u wara
1i ghamel xi verifiki fuqu gallu li n-numru ta’ registrazzjoni tal-karozza tieghu
ma kienx imnizzel fuq ir-registru u kien ghalhekk li 1-Pulizija ¢emplu lil
Transport Malta biex jivverifikaw maghhom. Il-konverzazzjoni bejniethom
kienet bil-Malti u ghalhekk ma setghax jithem wisq izda meta 1-Pulizija qata’
t-telefon hu gie informat 1i ma kien hemm 1-ebda rekord tal-vettura tieghu.
Jghid 1i huwa ried jaghmel rapport li 1-vettura tieghu giet misruqa izda peress
li kien qieghed isir xi rapport ta’ kaz ta’ natura sensittiva u peress li dan kien
qieghed jichu 1-hin, il-Pulizija gwidawh 1i ghandu jmur jaghmel ir-rapport |-
Ghassa tas-Swieqi. Fuq il-parir taghhom huwa ghamel hekk u ghamel rapport
I-Ghassa tas-Swieqi li I-vettura tieghu giet misruqa. Ix-xhud qal li fil-granet
ta’ wara huwa ¢empel 1-Ghassa ta’ San Giljan kif ukoll tas-Swieqji biex jistagsi
jekk kellhomx xi informazzjoni izda kienu galulu li ma kellhom xejn. Ix-xhur
ghaddew u baga’ ma rcieva 1-ebda informazzjoni. Fit-2 ta’ Jannar 2019 sid il-
kera li minghandu kien jikri l-appartament fejn kien joqghod dak iz-zmien kien

ghaddielu envelop li fih kien hemm Avviz ta’ Kontravvenzjoni li nharget fl-

istess gurnata li l-vettura giet misruqa. L-attur ikkontesta I-kontravvenzjoni

permezz ta’ petizzjoni li giet milqughha fit-18 ta’ Frar 2019.

Huwa jghid 1i kien fit-13 ta’ Frar 2019 l-ewwel darba li r¢ieva telefonata
minghand mara li stagsictu sabiex jispjega x’kienet is-Sitwazzjoni rigward il-
karozza tieghu. Jghid 1i meta stagsiha min kienet hija qaltlu li ma setghetx
tizvela isimha imma qaltlu sabiex immur il-Kunsill Lokali ta’ San Giljan
sabiex jinghata informazzjoni dwar il-karozza. Huwa ¢empel il-Kunsill Lokali
ta’ San Giljan u kienet kellmitu mara izda qaltlu li sabiex ikollu 1-
informazzjoni li ried huwa kellu jmur personalment il-Kunsill. Fil-15 ta’ Frar
2019 huwa mar il-Kunsill Lokali ta’ San Giljan u I-iskrivana kienet infurmata
li l-vettura tieghu kienet tinstab ghand Roc-A-Go u fuq ir-rapport tal-Pulizija
11 huwa kien ta kien hemm miktub “€1,230-Roc-a-Go”. Meta stagsa dak x’kien
ifisser hija qaltlu 1i huwa kellu jhallas dik is-somma li kienet tirrigwarda I-
irmunkar u l-hazna tal-vettura ghand Roc-a-Go sabiex ikun jista’ jichu I-
vettura. Jghid li huwa mar 1-Ghassa tal-Pulizija sabiex itihom |-ahhar
informazzjoni li kellu. Dak il-hin stess sar kuntatt bit-telefon mal-Kunsill
Lokali izda peress 1i kienu qeghdin jitkellmu bil-Malti ma kienx qieghed
jifhimhom. Pulizija iehor mar il-Kunsill u wara li gie, xi 20 minuta wara, qallu
li I-Kunsill kellhom jibghatu 1-verzjoni taghhom bil-miktub u li hu kien ser
jemenda r-rapport originali sabiex jinkludi l-informazzjoni moghtija mill-
Kunsill Lokali. Ix-xhud jghid li 1-ghada u 1-granet ta’ wara huwa mar ghal
rapport aggornat izda ma kienx gie emendat u lanqas tawh xi rapport gdid li
jinkludi I-informazzjoni moghtija lilhom mill-Kunsill Lokali. Jghid li fil-15 ta’
Frar 2019 huwa ikkuntattja lill-avukat tieghu u 1-ghada iltaqa’ maghha. Qal li
Dr. Cauchi ppruvat ghal diversi drabi tikkuntattja lill-Pulizija li kien kiteb ir-
rapport u lill-Kunsill Lokali biex tipprova tikseb aktar informazzjoni fuq
x’seta’ gara u min kien ordna l-irmonk tal-karozza u ghaliex ma kienx gie
infurmat dwar dan, izda ma inghatat 1-ebda informazzjoni. L-attur gal li huwa
mar personalment ghand Roc-a-Go u s-segretarja Raisa Micallef baqghet
tghidlu li kellu jkellem lill-Kunsill Lokali u kellu jhallas €1,230 biex jiehu lura
I-karozza. Qal li huwa ma riedx ihallas dik is-somma meta huwa qatt ma gie
infurmat li I-karozza tieghu kienet tinstab ghand Roc-a-Go. L-attur gal li meta

ra li hadd ma beda jikkoopera huwa gal lill-avukat sabiex tipprocedi billi tiftah

il-kawza u fis-7 ta’ Marzu 2019 gie ipprezentat protest gudizzjarju kontra dawk
kollha 1i setghu kienu involuti inkluz Roc-a-Go. Jghid 1i huwa halla kollox
f’idejn l-avukat tieghu u fit-3 ta> Gunju 2019 huwa mar u hallas is-somma ta’
€1,200 u ha lura l-vettura tieghu. Qal ukoll li wara li kien telaq minn ghand
Roc-a-Go huwa nduna li kien hemm c¢avetta imkissra fil-bieba tan-naha tas-

sewwieq.

In kontro-ezami huwa jghid li huwa jidhol ix-xoghol bejn it-tmienja u t-
tmienja u nofs ta’ filghodu u meta pparkja peress li jkun sejjer ihalli I-karozza
tieghu bejn disgha u ghaxar sieghat u mhux hames minuti huwa joqghod attent
fejn jipparkja u li ma jkun gieghed jostakola xejn u li jkun ipparkjat tajjeb.
Meta gie mistoqgsi ghalfejn ic¢ekkja 1-mobile fil-mument li ma rax il-karozza
huwa qal ghaliex seta’ jipprezumi li l-vetturi tieghu kienet giet ittowjata:
“when | first realised that the car was not there my first thinking was it had

been towed*. Ix-xhieda kompliet hekk:

“Qorti: And after they informed you there is no information about it you
concluded that it was stolen.

Xhud: After | went to the police station to report that it was missing

Qorti: Ok so you reported it was missing, you presumed that it was towed
Xhud: After they couldn’t find

Qorti: Yes but between six pm and going to the police station your first
impression was?

Xhud: That it was towed”®

Meta gie mistogsi x’ikkonkluda meta r¢ieva 1-kontravenzjoni fit-2 ta’ Jannar
2019, huwa qal hekk: “It became to me more realistic that the car was towed
considering all the assumption I said before being daylight, in a litarea[...]”®.
Aktar ’l isfel fix-xhieda ikkonferma li meta réieva 1-kontravenzjoni li kienet
tghid li 1-vettura fit-22 t’Ottubru 2018 kienet qieghda tikkawza ostruzzjoni jew

inkonvenjent lill-pubbliku huwa kkonkluda li I-vettura ma kinitx misruqa izda

4 Pagna 105 tal-process.
5 ibid.
6 Pagna 107 tal-process.

peress li kien ghamel rapport I-Ghassa tal-Pulizija fit-22 t’Ottubru 2018 huwa
kien halli f’idejhom biex jikkonfermawlu li I-vettura ma kinitx misrug. Meta
gie mistogsi jekk rax it-tabelli li |-vettura tigi ttowjata jekk tipparkja fit-22
t’Ottubru 2018 bejn is-siegha u I-hamsa ta’ wara nofsinhar, li ritratt taghhom
jinstab fil-pro¢ess minn pagna 28 sa pagna 35, ix-xhud jghid li jista’ jkun izda

ma jiftakarx li rahom.

Ghal mistogsija meta sar jaf ghall-ewwel darba jew setgha jirrelazza li I-vettura
tieghu kienet ghand Roc-A-Go huwa r-risponda li huwa sar jaf meta mar il-
Kunsill Lokali fi Frar 2019.

Ikkunsidrat;

Konsiderazzjonijiet tal-Qorti.

ll-konvenuti kollha ec¢epixxew li galadarba din 1-azzjoni hija bbazata fuq 1-
Artikolu 469A (1) (b) tal-Kapitolu 12, I-azzjoni hija perenta ai termini tal-
Artikolu 469A (3).

Eccezzjoni li 1-Azzjoni Attrici taht 1-Art. 469A tal-Kap 12 hi Perenta.

Is-subartikolu 3 tal-Artikolu 469A tal-Kapitolu 12 tal-Ligijiet ta’ Malta
jipprovdi li “kawza biex twaqqa’ eghmil amministrattiv taht is-subartikolu
(1)(b) ghandha ssir fi Zzmien sitt xhur minn meta min ikollu interess isir jaf jew

seta’ jsir, jaf, skont liema jigi l-ewwel, b’dak 1-eghmil amministrattiv.”
L-attur jaghmel referenza ghall-Artikoli 1031 u 1032 tal-Kodi¢i Civili u

jissottometti li n-nuqqas li tigi ezercitata prudenza, diligenza u attenzjoni ta’

bonus paterfamilias mill-awtoritajiet pubblici twassal sabiex ikun hemm ksur

ta’ dak dettatt fl-Artikolu 469A (1) (b) (ii) u (iv) tal-Kapitolu 12. Dan I-artikolu
jipprovdi hekk:

“(1) Hlief hekk kif provdut mod ichor bil-ligi, il-grati tal-gustizzja ta’
kompetenza c¢ivili ghandhom gurisdizzjoni biex jistharrgu l-validita ta’ xi
eghmil amministrattiv jew li jiddikjaraw dak l-eghmil null, invalidu jew

minghajr effett fil-kazijiet li gejjin biss

[.]

(b) meta I-eghmil amministrattiv ikun ultra vires ghal xi raguni minn dawn li
gejjin:

[-]

(if) meta l-awtorita pubblika tkun nagset milli tosserva I-principji tal-
gustizzja naturali jew htigiet procedurali mandatorji fit-twettiq tal-eghmil
amministrattiv jew fid-deliberazzjonijiet ta’ qabel dwar dak I-eghmil; jew

L]

(iv) meta l-eghmil amministrattiv ikun imur mod ichor kontra 1-ligi.”

Fl-ewwel talba l-attur qieghed jitlob lill-Qorti tiddikjara li I-konvenuti jew min
minnhom aggixew kontra l-prin¢ipji enuncjati fl-Artikolu 469A. Huwa
ghalhekk car li 1-azzjoni tal-atturi hija msejsa fuq I-Artikolu 469A tal-Kapitolu
12.

Huwa pacifiku li n-natura u l-indoli ta’ azzjoni attrici li tadixxi lill-qorti
jirrizultaw mill-att promotur f’dan il-kaz Rikors Guramentat. Fid-de¢izjoni fl-
ismijiet Capua Palace Limited vs. Boris Arcidiacono (Cit Nru 383/2001)
moghtija mill-Qorti Civili, Prim’ Awla fit-30 ta’ Jannar 2003 gie spjegat illi:

“In-natura u I-indoli tal-azzjoni ghandhom jigu misluta mit-termini tal-att li

bih ikunu nbdew il-proceduri. Normalment, b’dan wiehed jithem li dak li kellu

f"mohhu min ikun fetah il-kawza jkun irid jirrizulta mill-att tac-Citazzjoni

nnifsu u mhux minn provi li jitressqu izjed ‘I quddiem fil-kawza.”’

Ir-regola proc¢edurali hija li 1-kawzali tad-domanda u ¢ioe r-raguni guridika tat-
talba, apparti li ghandha tigi mfissra ¢ar u sewwa, ma tistax tigi mibdula jew
aggunta ghajr meta permess bil-ligi u 1-Qorti ghandha toqghod ghat-talba kif
tkun giet mfissra fl-att li bih giet intavolata I-kawza. Ghaldagstant, il-Qorti ma
tistax tiddeciedi fuq xi dritt iehor oltre minn dak 1i jkun irrizulta mir-rikors
promotur, anke ghaliex, mhux le¢itu li 1-kawza tigi maqtugha fuq kawzali

differenti minn dawk espressi fir-rikors promotur.

Hekk ikkunsidrat il-prin¢ipji procedurali generali din il-Qorti sejra tghaddi
sabiex tikkunsidra dak li jghid 1-Artikolu 469A tal-Kapitolu 12, u ¢ioe I-

artikolu 1i gie specifikatament imsemmi fit-talbiet attrici.

Il-principji li jirregolaw kawza ta’ din ix-xorta huma ormai sew stabbiliti fil-
gurisprudenza ta’ dawn il-Qrati. Huwa stabbilit fil-gurisprudenza nostrana li t-
terminu ta’ sitt xhur imsemmi f’dan l-artikolu huwa wiehed ta’ dekadenza, u
mhux ta’ preskrizzjoni, li la jista’ jigi miksur u lanqas sospiz u ghaldagstant
id-dispozizzjonijiet dwar il-preskrizzjoni ikkontemplat fil-Kodi¢i Civili ma
japplikawx ghalih®. Fi kliem iehor, l-atti gudizzjarji li normalment jitgiesu
bhala tajbin biex jinterrompu z-Zmien preskrittiv m’ghandhomx tali effett meta
si tratta ta’ terminu perentorju. Ghalkemm I-attur intavola protest gudizzjarju
fis-7 ta” Marzu 2019 kontra 1-konvenuti u ohrajn, tali att ma jinterrompiex u
langas jissospendi I-moghdija tat-terminu ta’ sitt xhur kontemplat fl-artikolu
469A.

" Ara wkoll Carmelo Cassar noe vs Victor Zammit (App Inf 940/2001) de¢iza mill-Qorti tal-Appell

(sede Inferjuri) fit-23 ta’ Gunju 2004.

8 Ara fost ohrajn Roberto Zamboni et vs. 1d-Direttur tal-Kuntratti et deciza mill-Qorti tal-Appell
(sede Superjuri) fil-31 ta” Mejju 2002; Dennis Tanti vs Ministru ghall-Izvilupp So¢jali et deciza
mill-Qorti  Civili, Prim’Awla fis-27 ta’ Gunju 2003; Edward Paul Tanti vs. Segretarju
Amministrattiv tal-Uffié¢ju tal-Prim Ministru (App Civ 1773/2007) deciza mill-Qorti tal-Appell
(sede Superjuri) fis-7 t’Ottubru 2005; Michael Mizzi vs. L-Awtorita tat-Turizmu et (App Civ
52/2004) deciza mill-Qorti tal-Appell (sede Superjuri) fl-10 ta” Novembru 2008; u Maria Victoria
Borg et vs. Sindku u Segretarju in rapprezentanza Kunsill Lokali Pieta (App Civ 949/2004) de¢iza

mill-Qorti tal-Appell (sede Superjuri) fid-19 ta’ Mejju 2009.

Fit-termini tal-ligi applikabbli, t-terminu ta’ dekadenza ta’ sitt xhur beda
ghaddej minn dakinhar li l1-attur sar jaf jew seta’ jsir jaf b’dak 1-ghemil li
qieghed ifittex li jwaqqa’ bl-azzjoni tal-lum. Il-ligi taghmilha cara illi t-
terminu ta’ sitt xhur jibda jiddekorri mid-data li fiha I-attur jew sar jaf jew seta’

jsir jaf bl-ghemil impunjat, liema data tigi 1-ewwel.

F’dan ir-rigward il-ligi ma ssemmi xejn dwar il-mod li bih parti mgarrba minn
ghemil amministrattiv issir taf b’dak I-ghemil li jkun. Il-1igi lanqas ma tghid li
z-zmien jibda ghaddej minn meta l-parti interessata tir¢ievi taghrif formali jew
uffi¢jali miktub dwar id-de¢izjoni®. Kieku I-legislatur kellu I-intenzjoni li dan
il-perijodu ta’ sitt xhur jibda jiddekkorri biss minn meta I-persuna li tigi
milquta b’ghemil amministrattiva tigi nfurmata b'mod uffi¢jali u bil-miktub,
¢ertament li dan kien jigi indikat fl-artikolu in ezami. II-ligi ssemmi biss li dan
il-perijodu ta’ dekadenza jibda jghodd minn meta I-attur isir jaf jew seta’ jsir
jaf u xejn aktar.

L-attur jinsisti li galadarba huwa ma r¢ieva l-ebda informazzjoni minn ghand
il-Pulizija dwar il-vettura tieghu huwa ma kellu xejn f’idejh, b’mod formali
tinformah |i I-vettura tieghu ma kinitx misruqa izda rmunkata.

Wiehed jista’ jikkonsidra illi 1-attur seta facilment isir jaf b’dak li sehh fl-istess
jum li I-vettura tieghu giet irmonkata peress li kienet parkeggjata bi ksur ta’
tabella li kienet turi li dakinhar f’hin partikolari ma setax isir parkegg. Matul
it-testimonjanza tieghu 1-attur xhed illi ma jiftakarx jekk rax din it-tabella li
kienet tghid li dakinhar ma setax isir parkegg. Dik it-tabella kienet tindika car
li ksur ta’ dik it-tabella seta’ jwassal ghal “towing” u kienet ukoll turi numru
telefoniku fejn min kien interssat seta’ jcempel. L-attur xhed illi tant kien
mifxul li dik it-tabella ma rahiex. Jghid li kien ghalhekk illi ma ¢empilx fuq
dak in-numru u minflok mar fl-Ghassa ta’ San Giljan Ghalkemm il-Qorti
mhiex konvinta mill-verzjoni moghtija mill-attur dwar jekk rax it-tabella, il-
Qorti ser ittih il-beneficcju tad-dubju dwar dak li sehh fil-jum li fih giet

irmonkata il-vettura tieghu.

° Dennis Tanti vs Ministru ghall-Izvilupp So¢jali et de¢iza mill-Qorti Civili, Prim’ Awla fis-27 ta’
Gunju 2003;

Jirrizulta pero’ illi sa mit-2 ta’ Jannar 2019 I-attur mhux seta jsir jaf, izda sar
jaf illi ntlagat hazin bl-ghemil amministrattiv li qieghed jimpunja meta f’dak
il-jum ir¢eva ¢-citazzjoni tinformah bil-kontravvenzjoni 1i biha kien qged jigi
akkuzat u c¢ioe’ li fit-22 ta’ Ottubru 2018 il-vettura tieghu kienet qieghda
tikkawza ostruzzjoni jew inkonvenjent lill-pubbliku fi Trig Spinola, San
Giljan!? ¢ioe fl-istess gurnata u fl-istess post fejn I-attur halla I-vettura tieghu
ipparkjata. Kien informat ukoll bid-data u hin tas-smiegh tal-kaz tieghu
quddiem it-Tribunal Lokali. Taghmilha aktar ¢ara li huwa kien jaf b’din i¢-
¢itazzjoni meta fil-5 ta’ Jannar 2019, l-attur ikkontesta dik i¢-citazzjoni billi

pprezenta petizzjoni.'!

In tema legali ssir referenza ghas-sentenza fl-ismijiet Dragonara Gaming
Limited (C-49848) vs. Is-Segretarju Permanenti tal-Ministeru
responsabbli ghal Finanzi (Rik Cur 187/2017 GM) de¢iza mill-Qorti Civili,
Prim’Awla fil-5 ta’ Dicembru 2019 inghad i :-

“[...]1 li tkun taf, jew messek tkun taf, ma jfissirx li jkollok suspett, xamma,
inkella indizji, imgar jekk dawn ikunu gawwija. [...] Li kieku kellha tqis is-
suspett bhala sinonimu mal-gharfien (¢joe' li suppost tkun taf) ma tkunx
qieghdha sempli¢iment tinterpreta 1-kelma b’mod wiesa jew estensiv imma
tkun gieghdha [...] tabdika mill-podesta’ lilha moghtija mil-ligi biex tghasses
lill-ezekuttiv u tassikura li dan ma jagbisx is-Setghat u limiti ohrajn imposti

fuqu mil-ligi.”

Din hija osservazzjoni relevanti ghaliex ghalkemm I-attur fix-xhieda tieghu
spjega li meta marax il-vettura tieghu 1-ewwel suspett li kellu kienet i I-vettura
tieghu giet irmonkata u fil-fatt mar ghand il-pulizija b’dan il-hsieb, dan pero

ma bagax aktar suspett mill-mument 1i huwa r¢ieva l-avviz ta’ kontravenzjoni.

10 Pagna 84 tal-process.
1 Pagna 85 tal-process.

L-attur stess xhed wagqt il-kontro-ezami tieghu li meta rcieva 1-kontravenzjoni

u ghamel il-petizzjoni huwa kkonkluda li I-vettura ma Kinitx misruqga:

“Dr Miguel Degabriele: [...] am | correct to say that on the 5th January if you
launched a petition you could have concluded that the car was not stolen? By
the 5th January

Xhud: Concluded myself yes that [it was] not stolen”*2

Kien I-attur ukoll li kkonferma li l-unika possibiltajiet li gara bil-karozza
tieghu kienet li giet rmonkata jew misruga.’® Ghalhekk galadarba kien
ikkonkluda li l-vettura tieghu ma kinitx misruqa, kien jonqos biss bil-

possibilita li I-vettura tieghu giet fil-fatt irmonkata.

Fil-fehma tal-Qorti z-zmien ta’ dekadenza ta’ sitt xhur imsemmija fl-Artikolu
469A (3) beda jiddekkorri ta’ langas mill-mument li huwa ma bagax jissuspetta
li I-vettura tieghu giet misruqa izda li giet attwalment rmonkata ghaliex kienet
ikkawzat ostruzzjoni jew inkonvenjent, Fil-fehma tal-Qorti it-terminu ta’ sitt
xhur beda jiddekorri fit-2 ta’ Jannar 2019.** Huwa minn dik id-data li Zgur sar
jaf jew seta’ jsir jaf b’dak I-ghemil li qieghed ifittex 1i jwaqqa’ bl-azzjoni tal-

lum.

Hekk determinat id-data minn meta beda jiddekkorri z-zmien ta’ sitt xhur, il-
Qorti ser tghaddi sabiex tiddetermina jekk I-azzjoni hijiex perenta. Sabiex I-
azzjoni ma tagax barra t-terminu stabbilit bil-ligi din kellha tigi intavolata sat-
2 ta’ Lulju 2019. Mit-timbru tar-Registru fuq ir-rikors promotur jirrizulta li I-

wara li ghalaq it-terminu ta’ dekadenza ta’ sitt xhur.

Ghaldagstant il-Qorti ssib li l-azzjoni attric¢i hija perenta peress li fil-jum |i |-

kawza odjerna giet intavolata l-attur kien lahaq ghaddielu z-zmien li taghtih 1-

12 pagna 112A tal-process.

13 Pagna 112 tal-process: “Qorti: [...] Being stolen, being towed and the third one what was the
possibility? Was there another possibility? Xhud: No towed or stolen”.

14 Ara fdan is-sens George Azzopardi vs. Heritage Malta (App Civ 522/2005) de¢iza mill-Qorti tal-
Appell (sede Superjuri) fit-28 ta’ Settembru 2012.

ligi biex seta’ jressaq l-azzjoni tieghu ghal stharrig gudizzjarju fit-termini tal-
Artkolu 469A tal-Kap. 12.

Decide

Ghal dawn il-mottivi I-Qorti taqta’ u tiddeciedi billi tilqa it-tieni e¢Cezzjoni
tal-Agenzija ghas-Sistema tal-Infurzar Lokali, l-ewwel e¢¢ezzjoni tal-Kunsill
Lokali ta’ San Giljan u t-tieni eé¢ezzjoni tal-Kummissarju tal-Pulizija u
tiddikjara li 1-azzjoni tal-attur hija perenta ai termini tal-Artikolu 469A (3) tal-
Kapitolu 12.

Spejjez a karigu tal-attur.

Mogrija.

Onor. Robert G. Mangion
Imhallef
29 ta’ April 2021

Lydia Ellul
Deputat Registratur

